
Enez Benniget

Mamm,

Eizhtervezh zo emaomp en Enez. Benniget. D’al Lun vintin e oamp loc’het eus Lilia
gant Tintin Mari. A-benn pemp eur d’abardaez e oamp en em gavet e Konk-Leon gant
an oto-karr. Tonton Fafich a oa o c’hedal ac’hanomp gant e vag «Joseph». Du-pod e
oa ar strad anezhi gant al ludu-bezhin. Bet e oa o kas torzhiol-soud ar reverdi a-
raok da uzin Tissier. Div uzin iod a zo e Konk, ar re gentaifli zo bet er vro. Pegen
laocouen edo va zad-paeron o welet ac’hanomp! Abaoe goueliol Pask ne oa ket bet er
gér panefe ur wech pe ziv gant ar c’hourier.
Brao oa an amzer war ar mor. A-vec’'h ma oa ur mouchig avel evit kas ar vag-dre-
lien war-raok. N’emafl ket gwall bell Benniget diouzh an douar bras. Un enezenn hir,
izel ha moan eo, traezhennol gwenn-kann hag aotchol bezhinok en-dro dezhi.
Un tiegezh bras a zo war an enez, un ti uhel, grafijot ha krevier en-dro dezhafl evit
ar saout, ar c’hezeg, ar moc’h, ar yer hag al lapined. Dalc’het eo an atant gant
un den eus Plougerne, tregont mevel dezhaifli evit ober war-dro ar chatal, labourat
douar ha Sevel ar bezhin-torr eus an aod hed-ha-hed ar bloaz.
Abaoe ugent vloaz emafl Tonton Fafich oc’h hafivifi e Benniget asambles gant Paol ar
Gall. Un dek rumm bennak a vezhinaerien a zo, paotred eus Landeda ar pep brasaii
anezho. Da viz Meurzh e teuont di ha mont a reont kuit da fin miz Gwengolo. Lojafl a
reont ‘e lokennol dister savet gant mein, bili ha taouarc’h, toet gant koad, tam-
mou tol pe paper sablet. Un toull a zo en doenn evit moged an oaled. Tonton Fafich
en deus graet e di gant ur vag kozh lakaet war he genou. Un hamag a zo bet lakaet
evidon. Farsus eo kousket e-barzh. Evel-se ne deu ket ar razhed da ober hillig din
en noz.
Dimeurzh edo digor ar reverdi vras. Tonton Fafich en doa kaset ac’hanomp, Tintin
Mari ha me, gant ar vag betek ur glosenn er-maez da Venniget ha laosket ar c’hanod
ganeomp da gargafl ar sac’hadou pioka ennafi. Ar wazed a oa aet pelloc’h da dalia.
Pegen fonnus eo ar bezhin bihan amafl, bouchadot ledan ha pounner, deliou karotez a
vez graet diouto.
Tre m’edon o sankaifli dournadou pioka er seier rous e sellen bep an amzer ouzh tonton
Fafich ha Paol o trouc’hafl an tali moan gant ar c’hilhotin. Ur falz ledan eo, e penn
un troad hir tri pe bevar metr dezhafi. Ur gwaz e pep penn eus ar vag bet diwerniet
ganto, a sanke ar falz hir er mor, a drouc’he gar an tali hag a save an deliol er-
maez eus an dour evit taoler anezho er vag. Bep an amzer e chefichent mouilh. Div
eur a-raok an darze e oa kroget al labour; un eur hanter war-lerc’h ar mor izel e
oa poent kuitaat. Buan e sav ar mor d’ar gourlen. Ur vagad vat a oa ganto, gwern
ha lien a oa bet lakaet en-dro. Dont a rejont da bakafl ac’hanomp, un dek sac’had
bennak a oa er c’hanod. A-resed an dour edo ar vag o vont d’an enez. Dafijerus eo
ar vicher. Meur a vezhinaer a zo bet beuzet evel-se, lod anezho en ur zont eus an
douar bras pe o vont en-dro d’ar gér, karr ha loan er vag.
Ar gazeg Fanny a zo reizh. Gouzout a ra mat he micher. Sterniet ouzh ar c’'harr,
ez a en dour-mor hep ‘aon. Neuze. e vez staget ar c’harr ouzh ar vag hag e krog an
divorafi. Paol er c’harr o sachaifl an tali gant ur c’hrog ha tonton Fafich er vag o
sikour anezhafl. War-lerch e rank Fanny lakaat bec’h gant ar c’harrad tali evit dont
er-maez eus an dour ha kas anezhafl war an dorgenn. Pevar c’harrad a oa er vag.
Pa voe ledet hor pioka da sec’hafl war an tevenn ez is da sikour Tintin Mari da
skuilh an tali. Sec’hor vat a zo. A-benn daou zervezh e vefent sec’h ha mat da ve-
zafli gwrac’hellet a-raok bezafi devet er fourn-soud. An tali ne blij ket dezho nag
ar glao nag ar glizh. Koll a reont o zalvoudegezh. Ar pioka avat a rank kaout dour
evit gwennaat.
Diouzh an noz edo brevet va c’horf gant al labour hag an aer-vor a grog en den.
Tintin Mari he doa aozet un tammig friko deomp: rata ormel. Daouzek ormelenn am
boa paket en ur glask pioka. «Da chefich diouzh ar patatez-kig-moc’h!>» en doa lava-
ret Tonton Fafich. Bara fresk hag amann nevez-graet a oa deuet eus ar gér ivez.
Ne voen ket pell o kavout ar c’housk dac@heoude. An. dervezh war-lerc’h e vefe bec’h
adarre. Hag e-giz-se e-pad ar sizhun. Kalet ‘eo micher ar vezhinaerien, met plijus
eo bezaifl e-kreiz ar mor pa vez brao an amzer.

Da vab, Périg

*Périg n’en deus ket desket skrivan brezhoneg er skol. Skrivaf a ra geriou zo e-giz ma vezent lavaret e Plougerne er bloavezhiou 1950.




